Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Maribel García Malo andreak egindako galderaren erantzuna, Foru Diputazioak emana, kontratu-erreserba dela-eta Jarraipen Batzordeak egindako bilerei buruzkoa. Galdera argitaratu zen 2017ko apirilaren 28ko 63. Nafarroako Parlamentuko Aldizkari Ofizialean.

Iruñean, 2017ko maiatzaren 22an

Lehendakaria: Ainhoa Aznárez Igarza

ERANTZUNA

Unión del Pueblo Navarro talde parlamentarioari atxikitako foru parlamentari Maribel García Malo andreak galdera egin du (9-17/PES-00135) kontratu-erreserba dela-eta Jarraipen Batzordeak egindako bilerei buruz. Hona Nafarroako Gobernuko Eskubide Sozialetako kontseilariaren erantzuna:

2016ko urriaren 5ean, Gobernuaren erabaki batez, kontratuen erreserbaren betetzea aztertzen duen Enplegu Babestua Laguntzeko Batzordearen osaketa aldatu zen. Une horretatik aurrera, honako hauek osatzen duten Batzordea:

• Eskubide Sozialetako kontseilaria, zeina batzordeburua izanen baita.

• Nafarroako Enplegu Zerbitzuko zuzendari kudeatzailea, zeina Batzordeko buruordea izanen baita.

• Pertsonen Autonomiarako Nafarroako Agentziako zuzendaria.

• Ogasuneko eta Finantza Politikako Departamentuko Aurrekontuaren zuzendari nagusia.

• Osasunbideko Kudeaketa Ekonomikoaren eta Zerbitzu Orokorren zuzendaria.

• Hezkuntza Departamentuko Unibertsitateen eta Hezkuntza Baliabideen zuzendari nagusia.

• Nafarroako Udal eta Kontzejuen Federazioaren ordezkari bat.

• Acemna-Nafarroako Enplegu Zentroen Elkartearen ordezkari bat.

• Enplegu Zentro Bereziek CERMINen duten ordezkari bat.

• Nafarroako Laneratze eta Gizarteratze Zentroen Elkarteko ordezkari bat.

• Tasunbinsako ordezkari bat.

• Elkarkideko ordezkari bat.

• Nafarroako Enplegu Zerbitzuko Orientaziorako, Enplegua Sustatzeko eta Enpresentzako Zerbitzuetarako Zerbitzuko zuzendaria, zeina idazkaria izanen baita.

Batzorde horren sorrerak eta osaketak helburu dute organo bat sortzea, eta organo horri kontuak emanen zaizkio kontratuen erreserbaren betetze-mailari buruz eta kontratazioaren areagotzea sustatzeko egindako ekintzei buruz. Bestetik, erreserbaren gaineko kontrola hobetzeko proposamenak bilduko ditu.

Egokitzat jo da urtean bilera bat edo bi bilera egitea proposatutako helburuak lortzeko.

Hala eta guztiz ere, lan-bilera ugari egin dira kontratuen erreserba betetzeari begira egindako hobekuntza proposamenak, azaroaren 7ko aipatutako batzordearen bileran jasotakoak, betetzeko.

a) Ondare Zerbitzuarekin:

2017/02/10: Administrazioak enplegu zentro bereziekiko eta laneratze enpresekiko kontratazioa sustatzeko kontratuei buruzko Foru Legearen aurreproiektua dela-eta NEZ-NLk aurkeztutako proposamenak aztertzeko bilera.

2017/02/13: Erosketa arduratsuaren klausulen gida baterako lantaldeak prestatzeko bilera. Klausula sozialen eta laneko klausulen taldeak.

2017/03/13: Erreserbaren betetzearen kontrola dela-eta kontratazio atarian ageri den informazio hobetzeari begira jaso diren proposamenak aztertzeko bilera.

2017/05/08: Klausula sozialen taldearen lan-bilera.

b) Nafarroako Laneratze Enpresen Elkartearekin:

2016/11/25ean, baldintza-agirietan kontratuen erreserba erraztuko duten klausulei buruzko jardunaldia antolatzeko laguntzea. Iruñeko Udalarekiko bateratze-lana.

2017/01/13: Lan-bilera.

2017/03/23: Kontratuen erreserba dela-eta gauzatu diren lan-ildoak eta abian direnak azaltzea. Webgunean lankidetza eta ekarpenak eskatzea.

2017/o5/03an eta 2017/05/05ean: Laneratzerako Enpresen Elkartearekin eta laneratzerako enpresekin egindako bilerak. Gai zerrendan, kontratuen erreserba ageri da.

c) Nafarroako irabazi asmorik gabeko enplegu zentro bereziekin:

2016/12/21ean: Elkartea bitartekari gisa aurkeztea. Lan-ildoak egunean jartzea.

2017/03/23: Kontratuen erreserba dela-eta gauzatu diren lan-ildoak eta abian direnak azaltzea. Webgunean lankidetza eta ekarpenak eskatzea.

2017/04/18: Zentroekiko lan-bilera. Gai-zerrendan, kontratuen erreserba dela-eta egindako lanen egoera ageri da.

d) Informatikaren, Telekomunikazioen eta Berrikuntza Publikoaren Zuzendaritza Nagusiarekin:

2016/11/22an: kontratuen erreserbaren kontrola dela-eta dauden beharrak helarazteko bilera.

2016/12/01: Beharren zehaztapena.

2016/12/15: Zabalkunde-lanerako webgune bat edukitzeko beharra aurkeztea

2017/01/27: Bideragarritasuna aztertzeko analisia.

2017/02/08: Aurrerapenak aztertzeko bilera.

2017/03/13: Erreserbaren betetzearen kontrola dela-eta kontratazio atarian ageri den informazio hobetzeari begira jaso diren proposamenak aztertzeko bilera.

2017/03/31: Kontratuen erreserbari buruzko webguneari buruzko lana aurkeztea, produkzioan jartzeari begira.

2017/05/02: Webgunearen behin betiko proposamena aztertzea. Abian jartzeari buruzko aurreikuspena: 2017ko ekaina.

Bestalde, informatu beharra dago aurreikusi dela Kontratuen Erreserbaren Jarraipenerako Batzorde Teknikoa sortzea. Batzorde hori lanean hasiko da Kontratuei buruzko Foru Lege berria argitaratzen denean, zabalkunderako webgunean abian dela eta klausulei buruzko gida amaituta dagoela, besteak beste.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2017ko maiatzaren 19an.

Eskubide Sozialetako kontseilaria: Miguel Laparra Navarro

